
ABSTRAK

Kajian ini dilaksanakan untuk melihat persepsi guru-guru terhadap penggunaan
komputer yang diterapkan dalam sistem pengajaran dan pembelajaran di sekolah
menengah teknik khususnya. Seiring dengan itu, kajian ini juga dijalankan untuk
mengetahui kelebihan dan masalah atau kekangan yang dijangka mempengaruhi guru-
guru untuk menggunakan komputer dalam proses pengajaran dan pembelajaran yang
dijalankan. Seramai 136 orang guru daripada 3 buah sekolah menengah teknik telah
dipilih sebagai responden bagi membantu menjayakan kajian ini. Kajian ini
dilaksanakan dengan menggunakan borang soal selidik dan analisis data dibuat
menggunakan perisian Statistical Package For Social Science (SPSS). Data-data yang
diperolehi daripada borang kaji selidik dianalisa menggunakan kekerapan, peratusan dan
pengiraan min. Secara keseluruhannya, hasil dapatan kajian menunjukkan bahawa
aplikasi komputer di kalangan guru-guru di sekolah menengah teknik sememangnya
wujud. Pandangan positif daripada para guru terhadap aplikasinya dalam proses
pembelajaran serta persetujuan mereka dengan faedah yang diperolehi telah
membuktikan kejayaan penyerapan penggunaan komputer dalam sistem pendidikan
masa kini. Selain daripada itu, telah diketahui juga bahawa kurangnya kemudahan
infrastruktur dan fizikal serta bebanan tugas merupakan punca utama yang
mempengaruhi penggunaan komputer di sekolah-sekolah. Ini menunjukkan masih
terdapat kecacatan dalam perlaksanaan idea ini dan diharapkan kajian ini dapat dijadikan
garis i)anduan mahupun mencetus idea bagi menyelesaikan masalah tersebut di samping

mempertingkatkan lagi penggunaan komputer di sekolah-sekolah.

ABSTRACT

The research is done to survey the teachers perceptions towards computer
application at technical secondary school. Accompanied with that this research also
done to identify the factors that influence the teachers from using the computer in their
teaching and learning process. The sample of the study comprised 136 teachers used as
a respondent and the data will be analyzed using the Statistical Package For Social
Science (SPSS). The instrumentation used in order to gather the primary data is using a
questionnaire and the data collected have been analyzed in form of frequencies,
percentage and mean. The findings of the research showed that the applications of
computer among the teachers are positive. It is proven by when majority of the
respondent gave a positive feedback about the applications of computer in the teaching
and learning process. They also agreed that by using computer they will get a lot of
benefits. The research also recognized that the restriction of facilities and physicals
including work pressures are the main factors that prevent the teachers from using the
computer in school. This showed that there are still some problems occurs in the
outgoing process of using the computer in the school. Hopefully the research can be a
guidance for solving all those problems including upgraded the applications of computer

in the school and in the education system today.

BABI

PENGENALAN

1.1 Pendahuluan

Dalam dekad 80-an, senario pendidikan di rantau Asia-Pasifik mula
menampakkan gelombang perubahan yang menarik kerana banyak negara di rantau ini
telah mengambil keputusan untuk mengkaji semula sistem pendidikan masing-masing
dan melancarkan reformasi pendidikan. Selaras dengan Wawasan 2020 yang
bermatlamat ke arah sebuah negara maju, para pendidik di Malaysia harus mengorak
langkah untuk memasuki era baru ini bagi memastikan generasi pelajar akan datang
mencapai tahap yang setara dengan negara-negara maju lain (Mohd Saad (1999) dalam
Sharipah Khadijah (2001)).

Terdapat berbagai-bagai idea pemikiran dan usaha yang dilakukan untuk
meningkatkan mutu pendidikan di negara ini. Salah satu usaha yang telah dan sedang
dilakukan ialah program meningkatkan mutu pengajaran dan pembelajaran melalui
teknologi pendidikan. Sumbangan teknologi pendidikan yang merangkumi penggunaan
media elektronik bagi membantu kegiatan dan keperluan pendidikan telah pun diketahui

di negara-negara maju.



Berlandaskan kepada pembaharuan ini, maka sewajarnya pendidik memikirkan
cara yang lebih berkesan bagi meningkatkan mutu pengajaran-pembelajaran selain
daripada apa yang telah dan sedang dipraktikkan sekarang ini. Selaras dengan tuntutan
keadaan, maka teknologi pendidikan telah diperkembangkan sehingga alat media tidak
terbatas penggunaannya. Sejak tahun 1970-an lagi Kementerian Pendidikan, dengan
penuh kesedaran telah meflggalakkan para pendidik memperluaskan penggunaan bahan-
bahan sokongan pandang dengar dan media elektronik. Penggunaan teknoiogi
pendidikan diharap berupaya merealisasikan harapan yang dinyatakan disamping
menjadikan proses pengajaran-pembelajaran lebih berkesan dan berjaya ( Kementerian
Pendidikan Malaysia, 1996).

Penggunaan komputer sebenamya dalam proses pengajaran dan pembelajaran
akan memberi nafas baru kepada tugas-tugas pengajaran dan pembelajaran. Oleh itu
para pendidik yang menggunakan komputer dalam proses pengajaran dan pembelajaran
mereka secara tidak langsung membantu kita mendefinisikan bentuk pendidikan negara
di masa depan sebagai persediaan menghadapi Wawasan 2020 yang telah ditegaskan
oleh YAB Perdana Menteri Datuk Seri Dr. Mahathir Mohammed.

1.2  Latar Belakang Masalah

Penggunaan komputer sebagai alat bahan bantu mengajar dalam proses
pengajaran dan pembelajaran merupakan salah satu kaedah dalam melaksanakan strategi

baru ke arah pendidikan yang berkualiti dan cemerlang.



Penggunaan komputer ini boleh membantu untuk melahirkan pelajar yang celik
komputer dalam mengharungi era siber masa kini. Di samping itu, penggunaan

* komputer ini dapat membantu untuk melahirkan pelajar yang bermaklumat,
berkebolehan, berkemahiran dan berketerampilan dalam menuju matlamat wawasan

2020 seperti yang ditegaskan oleh YAB Perdana Menteri :

“...the Malaysian society must be information rich.
Computer literacy is a must if we want to progress
and develop. No effort must be spared in the
creation of an information society.”’

Sekolah Bestari telah dijadikan sebagai pemangkin untuk pembangunan
pendidikan di Malaysia. Dengan perlaksanaan Sekolah Bestari ini ia akan membantu
membuka ruang seluas-luasnya kepada teknologi komputer dan internet, yang akan
membolehkan kefleksibiliti dan kepelbagaian dibina dalam sistem pendidikan
(Kementerian Pendidikan Malaysia, 1996).

Penggunaan pelbagai jenis media elektronik juga akan memberi peluang kepada
setiap murid untuk menguasai ilmu pengetahuan dengan cara yang lebih menarik. Ini
sejajar dengan falsafah pendidikan kebangsaan yang mana bertujuan untuk

mengembangkan potensi individu secara menyeluruh dan bersepadu (Md. Yusof ,1993).



Penggunaan teknologi komputer dalam bidang pendidikan bukanlah sesuatu
yang baru, malah telah lama diperkenalkan di negara-negara maju seperti Amerika dan
Eropah sejak awal tahun 1960 an lagi. Malaysia tidak ketinggalan dalam menikmati arus
pembangunan berasaskan komputer ini. Dalam konteks pendidikan, ia bukan hanya
membantu tugas-tugas pengurusan dan pentadbiran, tetapi berpotensi sebagai alat untuk
menggayakan lagi perseki;[aran pengajaran dan pembelajaran bagi hampir semua mata
pelajaran. Penciptaan mikro komputer pada awal tahun 70-@ telah memberi kesan yang
mendalam kepada penggunaan teknologi komputer dalam bidang pendidikan di
Malaysia (Nor Hashim et.al, 1996)

Penggunaan komputer diharap berupaya merealisasikan harapan yang dinyatakan
disamping menjadikan proses pengajaran-pembelajaran lebih berkesan dan berjaya.
Hasrat ini adalah selaras dengan falsafah Bahagian Teknologi Pendidikan, Kementerian
Pendidikan Malaysia yang menekankan bahawa penggunaan pelbagai jenis media
elektronik secara terancang boleh mengukuhkan lagi proses pengajaran-pembelajaran di

sekolah-sekolah.

Dengan kehadiran teknologi komputer dalam proses pengajaran dan
pembelajaran, ia akan memberikan ruang untuk memperkembangkan lagi institusi
pendidikan serta membawa kepada keseronokan dan kesegaran kepada tugas-tugas
pengajaran dan pembelajaran.



1.3 Pernyataan Masalah

Walaupun perkembangan penggunaan teknologi pendidikan di Malaysia’ selama
lebih kurang 10 tahun ini boleh dikatakan agak pantas, namun terdapat beberapa isu dan
mas'alz'a.h berkenaan dengaﬁ penggunaan teknologi media dalam pendidikan. Setakat
wujudnya pelbagai teknologi dan infrastruktur dalam sistem pendidikan di negara ini
belum lagi menentukan perkaedahan yang betul dan keberkesanan penggunaan teknologi
pendidikan dan media. Melalui kajian yang telah dibuat oleh Bahagian Teknologi
Pendidikan dan Jemaah Nazir Sekolah menunjukkan selain daripada bertambahnya alat
dan bahan media, penggunaannya di bilik darjah adalah kurang dan tidak memadai. Ada
beberapa sebab mengapa keadaan ini berlaku. Satu faktor ialah perasaan dan pemikiran
para pendidik, guru besar dan juga pihak pengurusan Kementerian Pendidikan bahawa
bahan media itu hanya bersifat pilihan “optional” dalam proses pengajaran dan
pembelajaran. Sikap sambil lewa dan indah tak indah harus diubah keseluruhannya,

(George, 1998)

Oleh itu sikap yang positif adalah perlu bagi menjayakan sesuatu inovast. la
memerlukan kedua-dua domain afektif dan kognitif. Hofmeifer (1984) menyokong
pendapat ini dengan menyatakan bahawa kefahaman tentang komputer sahaja tidak
mencukupi untuk membolehkan seseorang itu menggunakan komputer dengan baik.
Faktor-faktor afektif penting dalam menentukan sama ada seseorang individu boleh
berfungsi secara berkesan menggunakan teknologi tersebut. Menurutnya, terdapat ramai
orang yang berasa tidak selesa untuk menggunakan komputer. Dengan itu adalah wajar

bagi pendidik untuk memupuk sikap positif terhadap komputer.



Terdapat juga kajian-kajian yang menunjukkan bahawa guru kurang
menggunakan komputer di dalam pengajaran dan pembelajaran mereka. Menurut Saleha
(1996), guru kurang menggunakan komputer dalam pendidikan di mana sebilangan
besar guru-guru masih mengamalkan kaedah tradisional yang hanya menggunakan kapur

dan papan hitam sahaja dalam proses pengajaran dan pembelajaran mereka.

Untuk merealisasikan amanat Falsafah Pendidikan Negara, pelbagai persediaan
perlu diperlengkapkan dan diperkukuhkan untuk melalui abad ke-21 dan abad akan
datang yang penuh cabaran. Pembangunan teknologi komputer berkembang dengan
pesat selaras peredaran masa kini. Adakah guru hanya perlu mengekalkan dan
menggunakan cara tradisional dalam melaksanakan proses pengajaran dan pembelajaran
mereka? Guru seharusnya bersikap positif dalam mengambil peluang untuk mempelajari
sebanyak mungkin berkaitan teknologi komputer sama ada menguasai perisian atau
perkakasan agar tidak ketinggalan dalam arus pembangunan dan ledakan teknologi

maklumat dan komunikasi.

Nyatalah dari segi amalannya, pembudayaan media elektronik masih belum
boleh dikatakan telah berlaku secara menyeluruh, Kesungguhan pihak penggubal dasar
khususnya Kementerian Pendidikan nampak dengan jelas melalui usaha-usaha yang
dijalankan secara terus menerus dari semasa ke semasa, tetapi dari segi aspek
penerimaan dan pelaksanaannya di peringkat sekolah masih belum memuaskan lagi.
Proses pembudayaan media elektronik kelihatan masih dalam bentuk jalan sehala yang
banyak liku-liku dan masih dirintangi oleh pelbagai halangan dan dugaan (Kementerian
Pendidikan Malaysia, 1996).



Oleh itu kajian ini akan melihat sejauh manakah penggunaan komputer di
kalangan guru-guru di sekolah menengah teknik dan apakah kekangan yang dihadapi

oleh untuk menggunakan bahan tersebut dalam pengajaran dan pembelajaran mereka ?

1.4  Persoalan Kajian:

Kajian ini dibuat bagi mendapatkan jawapan kepada persoalan-persoalan seperti berikut:

1. Bagaimanakah persepsi guru-guru terhadap penggunaan komputer dalam proses
pengajaran dan pembelajaran?

2. Sejauh manakah penggunaan komputer mempengaruhi guru-guru untuk
méngunakannya dalam proses pengajaran dan pembelajaran?

3. Apakah masalah atau kekangan yang dihadapi oleh guru-guru di Sekolah Menengah
Teknik untuk menggunakan komputer dalam proses pengajaran dan pembelajaran
yang dijalankan?



1.5  Objektif Kajian:

Kajian ini dijalankan untuk:

1. Untuk mengetahui per-sepsi pendidik terhadap penggunaan komputer sebagai
aplikasi dalam proses pengajaran dan pembelajaran yang dilakukan.

2. Untuk mengenalpasti kelebihan yang mempengaruhi penggunaan komputer di
kalangan guru-guru dalam proses pengajaran dan pembelajaran.

3. Untuk mengetahui apakah masalah atau kekangan yang dihadapi oleh guru-guru di
Sekolah Menengah Teknik untuk menggunakan komputer dalam proses pengajaran
dan pembelajaran yang dijalankan.

1.6  Kepentingan Kajian

Kajian ini dibuat bagi mendedahkan serta menyedarkan para pendidik khususnya
di sekolah-sekolah menengah teknik mengenai kepentingan penggunaan komputer
dalam proses pengajaran dan pembelajaran mereka sebagai bahan bantu mengajar.
Kajian ini juga memberi kefahaman kepada para pendidik tentang keperluan perubahan
dan pembudayaan penggunaan komputer dalam meningkatkan kualiti sesuatu proses
pengajaran dan pembelajaran dijalankan. Kajian ini juga turut memberi kesedaran
kepada para pendidik tentang paradigma mereka terhadap tahap budaya penggunaan
komputer yang wujud dalam diri mereka. Selain itu juga untuk mengenalpasti faktor-
faktor yang menghalang dalam meningkatkan kualiti pengajaran dan pembelajaran serta
penggunaan sepenuhnya kemudahan komputer yang disediakan. '



1.7  Skop Kajian

Pengkaji menumpukan kajian kepada faktor-faktor yang mempengaruhi guru-
guru dalam menggunakanﬂkomputer dalam proses pengajaran dan pembelajaran mereka.
Antaranya ialah melihat persepsi guru terhadap penggunaan komputer, kelébihan
penggunaan komputer serta kekangan-kekangan yang dihadapi iaitu dari segi
kemudahan fizikal dan infrastruktur, pendedahan dan kemahiran, pengurusan sekolah,
beban tugas dan galakan dan bimbingan.

Kajian ini dijalankan di 3 buah sekolah menengah teknik yang dipilih untuk
mewakili populasi kajian iaitu Sekolah Menengah Teknik Batu Pahat, Johor dan Sekolah
Menengah Teknik Bukit Piatu, Melaka mewakili sekolah yang terletak di bandar.
Manakala Sekolah Menengah Teknik Kuala Klawang, Jelebu Negeri Sembilan pula
mewakili daerah luar bandar. Selain dari itu, sekolah-sekolah teknik tersebut juga dipilih
kerana pengkaji ingin menjalankan kajian di sekolah yang berkaitan dengan pendidikan
teknik dan vokasional. Pengkaji juga beranggapan bahawa sistem, kemudahan yang
disediakan dan juga sukatan pelajaran yang digunakan adalah selaras di semua sekolah
teknik di Malaysia.



1.8 Kerangka Teori

- Kerangka teori ini dibina untuk membantu memudahkan pengkaji menjalankan

kajian serta mendapatkan maklumat yang diperlukan. Rajah 1.1 dibawah menunjukkan

indikator-indikator dan proses yang terlibat dalam menjalankan kajian mengenai

penggunaan komputer dikalangan guru khasnya gum-gum di Sekolah Menengah

Teknik.

Pembolehubah bersandar

-Persepsi guru

Pemboleh ubah tidak bersandar

-Kelebihan Penggunaan
Komputer

-Kekangan dan Masalah
Penggunaan Komputer

Penggunaan
Komputer

"‘""""'""'"

Soal selidik
bberkenaan
penggunaan
komputer

Analisis
dengan
menggunakan
SPSS

Rajah 1.1: Kerangka teori

1.9  Definisi Operasi Terminalogi

1.9.1 Persepsi '

Merujuk kepada Kamus Dewan Bahasa dan Pustaka (1994), persepsi ditakrifkan
sebagai gambaran atau bayangan dalam hati atau fikiran (tentang sesuatu), pandangan
(menerusi pancaindera), tanggapan: kekuatan imaginasi, kepekaan terhadap alam dan

kehidupan memberikan gaya dan pengucapan yang khusus.

1.9.2 Komputer

Alat atau sistem elektronik yang dapat memudahkan penyimpanan maklumat
yang banyak dan kompleks serta membolehkan maklumat tersebut dianalisa dan
diperoleh (digunakan) dengan cepat pada bila-bila waktu diperlukan, yang dapat

digunakan secara bebas atau tersendiri oleh seseorang individu.

1.9.3 Pengajaran

Menurut Farrant (1985), pengajaran bermaksud satu proses memperoleh
kemahiran, pengetahuan dan sikap yang telah ditetapkan, Pengajaran moden berpusat

kepada pelajar dengan menggunakan kaedah pengajaran yang sesuai.

Definisi lain bagi péngaj aran ini seperti yang dinyatakan dalam Kamus Dewan (1994),
adalah seperti berikut:
a) Satu aktiviti atau proses yang berkaitan dengan penyebaran ilmu pengetahuan
atau kemahiran tertentu.
b) Perihal mengajar, segala sesuatu yang berkaitan dengan mengajar (seperti

cara atau sistem mengajar, aspek yang dipentingkan dan lain-lain).

1.9.4 Pembelajaran

~ Menurut Gagne (1985), pembelajaran dapat ditakrifkan sebagai perubahan
tingkah laku atau kebolehan seseorang yang dapat dikekalkan. Manakala Farrant (1985)
pula memberi takrifan pembelajaran ini sebagai perubahan tingkah laku yang agak tetap
dan ia boleh berlaku kerana pengalaman atau latihan yang diteguhkan. Ianya berlaku

apabila rangsangan diproses oleh otak seseorang individu untuk dijadikan pengalaman.

Definisi pembelajaran jika dilihat dalam Kamus Dewan (1994), pula adalah

sebagai satu proses (kegiatan) belajar.

1.9.5 Kelebihan

Menurut Kamus Dewan (1994), kelebihan adalah sesuatu sifat yang lebih dari
kebiasaan atau keistimewaan. Manakala dalam kajian ini kelebihan merujuk kepada
keistimewaan atau kebaikan menggunakan komputer dalam proses pengajaran dan

pembelajaran.

1.9.6 Kekangan

Definisi kekangan jika dilihat dalam Kamus Dewan (1994), adalah menyekat,
menahan, mencegah atau melarang daripada melakukan sesuatu. Manakala dalam
kajian ini kekangan yang dimaksudkan ialah halangan-halangan atau faktor-faktor yang
mempengaruhi daripada menggunakan teknologi multimedia (komputer).



BAB I

SOROTAN PENULISAN

2.1  Pengenalan

Dalam abad ke-21 kini, ledakan teknologi maklumat dan komunikasi telah
berlaku dengan pesétnya di seluruh dunia. Perkembangan yang pesat ini jelas
memberikan kesan yang sangat ketara dalam pelbagai aspék kehidupan manusia.
Perkembangan teknologi moden dan penggunaan teknologi maklumat berperantarakan
komputer merupakan salah satu cabaran untuk Malaysia bersaing dan bertahan dalam
dunia kini. Hasrat kerajaan untuk mempertingkatkan teknologi maklumat ini dapat
dilihat melalui pembentukan Wawasan 2020 yang mana berhasrat menjadikan Malaysia

sebagai sebuah negara maju (Lee, 1997).

Penggunaan komputer dalam bidang pendidikan bukanlah sesuatu yang baru
dalam sejarah perkembangan komputer. Sejak berpuluh-puluh tahun yang lalu banyak
kumpulan penyelidik telah berusaha untuk mengkaji serta memperkenalkan cara-cara
bagaimana komputer dapat digunakan untuk melaksanakan dan memudahkan proses

pengajaran dan pembelajaran.

Sistem pendidikan secara konvensional yang mengamalkan pengajaran
berpusatkan guru serta banyak melibatkan aktiviti mengingat dan menghafal. Alat bahan
bantu mengajar yang digunakan juga adalah terhad. Cara sebegini boleh menimbulkan
masalah terutamanya untuk mengingati fakta yang terlalu banyak sedangkan tidak
banyﬁk dokumen bertulis yang boleh dijadikan rujukan pada masa akan datang.
Persembahan pengajaran s;ebegini sememangnya boleh mengurangkan minat pelajar,
Seterusnya keadaan-keadaan yang menekankan dan membosankan ini akan

mengakibatkan proses pengajaran dan pembelajaran yang dijalankan tidak berkesan.

Kepelbagaian teknik pengajaran mengukur keberkesanan seseorang guru dalam
menyampaikan ilmu pengetahuan kepada para pelajaranya. Kepelbagaian teknik
pengajaran juga menjadi kayu pengukur kepada corak pengajaran dan keupayaan
menghidupkan keceriaan kelas kepada seseorang guru. Ukuran tersebut bertambah
efektif dengan keterlibatan para pelajar dalam aktiviti-aktiviti pengajaran dan
pembelajaran (Rahil et.al, 1997).

Pendidik pada masa kini perlu melengkapkan dan memantapkan diri untuk
menghadapi dunia informasi yang semakin mencabar. Kemahiran menggunakan
komputer menjadi sesuatu yang asas. Mereka harusiah menyalurkan kemahiran
mengguna dan mengeksploitasi maklumat kepada pelajar bagi membangunkan sumber
manusia untuk menjadi anggota masyarakat yang berkaliber dalam masyarakat

maklumat (Sulaiman & Zoraini, 1994).

Menurut Mok (1996), penggunaan komputer dalam pendidikan telah membawa
banyak perkémbangan kepada sistem pendidikan yang semakin canggih. Komputer
dalam pendidikan membawa reformasi serta perkembangan baru dalam pelbagai bidang
pendidikan. Antaranya ialah bidang teknologi pendidikan, teori pendidikan, teori



16

pengajaran dan pembelajaran, pengurusan sekolah, sistem pentadbiran sekolah serta

kemahiran guru.

Justeru itu sebagai tenaga pengajar, guru perlu memiliki pengetahuan dan
kemahiran menggunakan komputer. Guru juga perlu mengikuti perkembangan terbaru
dengan menghadiri kursus, seminar, ceramah, demonstrasi serta mendapatkan nasihat

daripada pakar.

Perdana Menteri Malaysia, Dr. Mahathir Mohamad pernah menyarankan:

“ ...computer literacy is a must if we want to progress and develop. No effort
must be spared in the creation of an information-rich Malaysia society.”
(Zoraini, 1994)

2.2 Cabaran Guru Abad Ke-21 :

Bidang keguruan merupakan suatu cabaran yang besar bagi guru-guru. Seorang
guru harus mampu menguasai segala ketrampilan keguruan dan kependidikan, di
samping menguasai sepenuhnya mata pelajaran yang diajarkan di sekolah mahu pun di
institusi pengajian tinggi. Penguasaan pelbagai ketrampilan kependidikan sangat
membantu kelancaran dalam menjalankan tugas sebagai seorang guru. Begitu juga
dengan kemampuan menggunakan teknologi media di dalam pengajaran. Menurut
Engelbart (1988) dalam Lee (1997), keupayaan manusia untuk bergabung apa sahaja
“contoh keupayaan™ boleh difikirkan sebagai kombinasi sistem iaitu manusia dan

peralatan dengan keupayaan sistem. Proses ini memberikan manusia kemahiran dan

pengetahuan bagi menggerakkan sistem.

Seorang guru sekurang-kurangnya memiliki kemahiran berkomunikasi, psikologi
pendidikan serta penguasaén pelbagai bidang teknologi yang digunakan dalam
pengajaran. Pada hakikatnya tugas mendidik bukanlah suatu tugas yang mudah.
Mendidik bukan sekadar datang ke kelas untuk menerang dan memberi latihan kepada
pelajar. Seorang pendidik yang berjaya menjalankan tugasnya sebagai pendidik ialah
apabila mampu menarik minat pelajar danmengetahui apa yang disampaikan. Seterusnya
para pelajar memperolehi ilmu pengetahuan untuk diri mereka. Ini boleh dinilai
berdasarkan pada perubahan dari segi prestasi akademik dan akhlak.

2.3  Komputer Dalam Pendidikan

Kebelakangan ini, komputer telah menjadi suatu alat yang penting dalam
perniagaan, perindustrian, pentadbiran awam dan sebagainya. Untuk memenuhi zaman
yang serba moden ini, para pendidik di sekolah menghadapi cabaran untuk memikirkan
semula isi kandungan dan pendekatan pengajaran yang perlu dan sesuai digunakan bagi
semua mata pelajaran. Untuk memenuhi keperluan masa hadapan, pendidikan KBSM
tidak boleh mengetepikan kesan teknologi dan sains komputer terhadap pengajaran dan
pembelajaran (Sulaiman & Zoraini, 1994).

Mengikut Ralston (1987) dalam Nik Aziz (1990), teknologi komputer (perisian
dan perkakésan) dan sains komputer (idea, nilai dan paradigma) mempunyai peranan
yang penting dan sentiasa berkembang dalam pendidikan. Secara umumnya, penggunaan
komputer dalam pendidikan terbahagi kepada tiga kategori iaitu pembelajaran 'tentang
komputer, penggunaan komputer secara menyelenggara dan memproses data dan

penggunaan untuk membantu pengajaran dan pembelajaran.

24 Sikap Terhadap Penggunaan Komputer

Sikap merupakan faktor yang boleh mempengaruhi penggunaan komputer dalam
sistem pendidikan di kalangan guru dan pensyarah. Sikap tidak mahu mengikuti
perubahan semasa atas alasan tidak mampu, tidak minat dan sebagainya juga perlu
ditangani dengan baik kerana tidak semua pendidik sanggup berubah setelah sekian lama
terikat déngan kaedah lama dalam pengajaran mereka.

Guru merupakan aset sekolah. Pelaksanaan sebarang program pendidikan
bergantung kepada kesediaan, kecekapan, sikap, komitmen, pengetahuan, sokongan dan
ketrampilan yang ada pada seorang guru. Ianya lebih ketara dalam bidang yang
memerlukan kemahiran khusus seperti komputer dan teknologi. Para penyelidik telah
membuat kesimpulan bahawa apabila latihan guru selesai, ia dapat membantu guru
untuk mempunyai sikap yang positif terhadap penggunaan komputer (Sumilah, 1997).

Hasil kajian Luehman (1982) dalam Rashidi (1988), juga telah mendapati
bahawa faktor sikap, latihan, kemahiran dan pentadbiran adalah punca utama mengapa

~ guru-guru enggan menggunakan komputer semasa pengajaran dan pembelajaran di
dalam bilik darjah.

Apabila komputer diperkenalkan di sekolah, guru-guru merasa tidak selesa dan
cuba menolak penggunaan komputer dalam pengajaran dan pembelajaran. Sharipah
Khadijah (2001), dalam kajiannya telah mendapati bahawa guru-guru beranggapan
bahawa penggunaan komputer akan mengambil alih peranan mereka sebagai pengajar
kerana komputer berupaya membekalkan ilmu yang lebih meluas dan ini akan mencabar
profesion dan keupayaan guru. Menurutnya lagi, komputer dikatakan sebagai satu

ancaman kepada pekerjaan, kewibawaan atau peranan mereka sebagai seorang pendidik.

Bagi kajian yang dijalankan oleh Mat Jizat (1995) dalam Sylvester (2000),
terhadap 60 orang guru daripada 12 buah sekolah menengah di negeri Johor mendapati
bahawa 70% daripada responden menyatakan tidak tahu menggunakan komputer. Kajian
ini menunjukkan masih terdapat jurang yang ketara di antara harapan Kementerian
Pendidikan berkaitan denagan penggunaan teknologi multimedia dalam proses

pengajaran dan pembelajaran dengan keadaan amalan sebenarnya yang wujud.

Jusni (1995) dalam Mohd Yusof (1993), telah menjalankan satu kajian mengenai
sikap pensyarah Institut Perguruan Darul Aman (IPDA) terhadap penggunaan komputer
secara professional. Hasil kajian didapati bahawa sikap terhadap penggunaan komputer
dapat dikategorikan kepada empat bahagian iaitu keyakinan, kesukaan, kebimbangan
dan penggunaan dalam profession. Keseluruhan hasil kajian mendapati sikap pensyarah
terhadap komputer adalah positif tetapi penggunaannya dalam profession adalah kurang

memberangsangkan.

Berdasarkan kajian yang lepas juga, di sebalik pertambahan alat dan bahan
media, Jemaah Nazir dan Bahagian Teknologi Pendidikan Kementerian Pendidikan telah
melaporkan bahawa penggunaan sebenar alat dan bahan media elektronik dalam bilik
darjah adalah ku{ang dan tidak memadai (Bahagian Teknologi Pendidikan 1987). Dari
kajian-kajian yang telah dijalankan di sekolah atau di institusi pengajian tinggi di dapati
penggunaannya masih lagi rendah dan tidak memuaskan.

2.5  Kelebihan Pengajaran Berbantukan Komputer.

Komputer digunakan oleh guru untuk meyampaikan pelajaran. Dengan ini wajud
istilah PBK (Pengajaran Berbantukan Komputer) yang ditakrifkan sebagai Unit
Komputer dalam Pendidikan, yang mana “ sebarang bentuk penggunaan komputer bagi
membantu mempertingkatkan kesan pembelajaran dan pengajaran” (Paridah, 1993)
dalam Sharipah Khadijah (2000).

Secara amnya, PBK ialah penggunaan teknologi dan sistem komputer dalam
proses pengajaran. Secara khususnya, teknologi dan sistem komputer digunakan oleh
pelajar untuk mengikuti pelajaran terancang secara sendiri tanpa kehadiran guru. Tugas
utama guru hanya mereka bentuk pengaturcaraan dan pelajar menggunakan komputer
untuk mempelajari pengaturcaraan tersebut. Dalam situasi ini komputer berfungsi

sebagai “tutor” (Zuraini, 1993).

Sehubungan itu juga, untuk merealisasikan dan memanfaatkan sepenuhnya
“smart school”, kaum guru merupakan tunggak kepada kegagalan dan kejayaan gagasan
' sekolah bestari yang telah dilaksanakan secara perintis di sembilan puluh buah sekolah
pada Januarl 1999. Sejajar dengan matlamat tersebut, Bahagian Pendidikan Guru telah
menggariskan perancangan rapi dalam mewujudkan generasi guru bestari dengan
menyediakan kemudahan Jatihan bersifat in-situ bagi mengelakkan kecairan ilmu
(Syuhada, 1997).

Pattterson dan Patterson (1983) dalam Baharuddin et.al (2000), telah melaporkan
bahawa terdapat beberapa faktor mengenai keberkesanan pengajaran berbantukan
komputer (PBK) yang perlu dititikberatkan. Faktor-faktor tersebut ialah;

o  Melalui PBK para pelajar akan memiliki sikap yang positif terhadap komputer
dan sikap ini diikuti dengan motivasi yang meningkat, tumpuan perhatian yang
lebih dan lebih ramai pelajar akan menghadiri kuliah.

. Apabila dibandingkan dengan pengajaran tradisional, pembelajaran melalui PBK
adalah Jebih pantas.

e PBK memanfaatkan proses mengulangkaji pelajaran

e  PBK meningkatkan daya ingatan seseorang berbanding pengajaran secara
konvensional.

e  Pelajar yang tidak gemar untuk belajar didapati lebih cenderung dan berminat
terhadap matapelajaran serta lebih aktif selepas menyertai projek-projek yang
melibatkan komputer.

e  Dua mata pelajaran yang didapati berkesan untuk PBK ialah matapelajaran

bahasa, sains dan matematik,

Manakala Choong dan Mohd Elias (1999) pula mengatakan, peranan utama
teknologi komputer adalah untuk membantu memperbaiki keseluruhan keberkesanan
proses pengajaran dan pembelajaran. Menurut mereka lagi dalam pendidikan
kejuruteraan, pertambahan kecekapan boleh dilihat dalam pelbagai cara seperti:

i) Menambahkan kualiti pembelajaran atau darjah penguasaan

i) Mengurangkan masa yang diambil untuk pelajar mencapai matlamat yang
diingini

iti)  Menambahkan keberkesanan pengajar dari segi bilangan pelajar tanpa
mengurangkan kualiti pembelajaran

iv)  Mengurangkan kos tanpa menjejaskan kualiti

Satu laporan menyatakan bahawa kajian-kajian selama 20 tahun yang lalu
menunj uickan bahawa:

e Pembelajaran meningkat apabila teknologi komputer digunakan dalam
pendekatan pengajaran.

e Pembelajaran yang sama banyak boleh dicapai dalam masa yang singkat melalui
penggunaan teknologi komputer.

e Rancangan pengajaran pelbagai teknologi komputer termasuk “audio-tutorial”
lebih digemari oleh pelajar-pelajar daripada pengajaran secara tradisi.

e Rancangan pengajaran yang menggunakan pelbagai teknologi komputer
berdasarkan kepada satu pendekatan biasanya membantu pembelajaran dengan

lebih berkesan lagi daripada pengajaran yang biasa.

Sebahagian besar kajian yang telah dijalankan ke atas penggunaan komputer
memberikan kesan tertentu terhadap keberkesanan pengajaran dan pembelajaran.
Antaranya ialah pengajaran yang lebih individual, lebih bertenaga, lebih berasaskan
hasil-hasil kajian yang saintifik di samping pembelajaran lebih menarik dan pendidikan
lebih seimbang serta produktif ( Baharuddin et.al, 2000).

Berasaskan kepada beberapa kajian yang telah dinyatakan diatas, maka didapati
bahawa aktiviti pengajaran dan pembelajaran akan menjadi lebih berkesan sekiranya
teknologi multimedia ini digunakan sebagai pendekatan pengajaran. Penggunaan
teknologi pendidikan yang sesuai dengan objektif pengajaran boleh mernbantli
pembelajaran pelajar dan minat mereka terhadap sesuatu kursus yang diikuti, Ini
merupakan nilai, sumbangén serta janji-janji bermakna teknologi pendidikan terhadap
proses pengajaran dan pembelajaran. Sekiranya semua atau majoriti pendidik memahami
konsep tersebut dengan jelas maka teknologi akan dapat dieksploitasikan dalam bidang
pendidikan sepenuhnya.

2.6  Faktor-Faktor Yang Mempengaruhi Penggunaan Komputer

Menurut Laporan Jemaah Nazir sekolah, 1984;24 dalam laporan kajian oleh
Sumilah (1997) apabila menyentuh tentang penggunaan bahan media elektronik telah

menyatakan bahawa:

“Penggunaan sumber-sumber pendidikan oleh murid-murid dan guru-guru
dalam pengajaran dan pembelajaran adalah pada kadar yang rendah disebabkan oleh
beberapa faktor termasuk kekurangan kemudahan fizikal, kekurangan koleksi sumber-
sumber pendidikan, kekurangan tenaga manusia yang terlatih, kelemahan dalam
pengurusan pusat sumber sekolah, sikap dan minat guru yang tidak menggalakkan serta

kurang bimbingan dan penyeliaan oleh pihak sekolah.”



24

Sehubungan dengan masalah ini, strategi yang ada dalam pembudayaan bahan
media elekironik perlu dikaji semula agar apa yang diharapkan tercapai. Oleh itu Mohd
Daud dan Kamaruddin (1990), mengemukakan pendapat mereka yang boleh diambil
untuk dijadikan iktibar: |

- “Semasa mengikufi kursus dan latihan, guru-guru hadir dengan penuh minat
dan perasaan yang gembira. Mereka betul-betul memperolehi penjelasan yang
memuaskan tentang objektif latihan. Tetapi objektif untuk mengembangkan kemahiran,
bakat, minat dan daya kreativiti serta menanamkan nilai dan sikap amat kurang

diberikan perhatian.”

Penggunaan bahan media elektronik di kalangan pendidik sebenarnya banyak
dipengaruhi oleh faktor-faktor seperti kurang bimbingan dan penyeliaan, sikap dan
minat, beban tugas, kurang pendedahan dan kemahiran, kelemahan pengurusan, kurang
kemudahan fizikal dan infrastruktur serta kurang koleksi sumber.

Russell dan Campus (1985) dalam Sumilah Marto (1997), pensyarah yang
menggunakan bahan media elektronik dalam pengajaran kebiasaannya mengambil masa
untuk menyesuaikan keperluan media ini dalam pengajaran, terutamanya apabila bahan
dan peralatan yang tersedia belum digunakan. Beliau juga menyatakan penggunaan
bahan media elektronik dalam pengajaran mempengaruhi masa persediaan kuliah,
terutama apabila pertama kali sesuatu kursus itu diadakan. Manakala Hedberg (1989)
dalam Sumilah Marto (1997), masalah yang sering berlaku pada masa ini ialah apabila
kebanyakkan guru tidak memahami sepenuhnya tentang teknologi maklumat.
Menurutnya lagi, penggunaan teknologi tidak hanya pada fungsi keupayaan peralatan

tetapi juga masalah dalam memahami teknologi sebagai peralatan untuk pemikiran,

